
爲考試官取楊𪔂等一百人廷試賜施槃楊𪔂倪謙等進

士及第出身有差○楊士奇乞致仕不允命還鄕省墓遣

中官阮江護送且促歸尋還京師○逮廵按湖廣監察御

史陳祚下詔獄祚按湖廣益持風紀上言遼王不軌數事

上怒遣官械繫下獄論死未幾王事自覺乃宥之改南京

雲南道御史尋陞福建僉事乞致仕○新作京城九門成

○召山東右布政使王質爲户部右侍郎

　〈質鳳陽人始由敎官荐授御史臨政公勤果毅淸操著聞在蜀出廵惟蔬食而已蜀人呼爲王靑萊在山東尤〉

　〈多惠政〉

三月京城大水詔求直言賑恤軍民被水之家○翰林編

修劉定之上言十事一言號令之出宜求其大公至正久

而無弊信賞必罰不爲苟且二言公卿侍從宜時常召見

能察其心術而進退之三言降胡近處京畿宜浙分其數

移置南地四言宜以京官出任郡縣使民得蒙循良之政

五言宜倣唐制朝官陞任之時舉賢良自代六言武臣子

孫宜習韜畧七言守令之官宜加詳察八言鋤富恤貧九

言丁憂宜令終制十言宜遏僧尼○陞蘇州府知府況鍾

祿正三品仍知府事

　〈按鍾九載滿日赴京當代軍民詣闕乞留者數萬人詔陞鍾俸令復任楊士奇贈以詩云十年不愧趙淸獻七〉

　〈邑重逢張益州又再期以疾卒于郡民競立祠祀之議者謂其則正之氣卓特之才淸潔之操一時鮮見其比〉

--

　〈鍾在蘇也盡心民事別蠧除奸輕徭薄賦設濟農倉淸收粮弊防運夫侵盜則置綱運簿防非禮需索則置館〉

　〈夫簿綜理周害蕳約易行後之爲郡者所宜法焉〉

陞吉安府知府陳本深祿正三品仍知府事

　〈本深寧波入治尙寬𥳑未嘗任智假感以馭民有抑不伸者雖三尺帝皆得往白久之郡民自耻爭訟尤折節〉

　〈下士色辭恆謙和未始有怠容一郡咸安之至是九載滿郡人不忍其去相率乞留藩憲及御史具以聞　上〉

　〈從之增本深俸俾復任在吉安前後凡十八年始以老疾致仕去旣去民皆尸祝之焉〉

　〈東莞令盧秉安蒞任至一十九年淸揉不易臨行惟受士民之詩自賦云不貪自古人爲寶今日貧民詩滿囊〉

　〈十有九年官劇邑幸無一失掛心腸國初守令久任而民受其福往往如此丘文莊公曰我朝自　聖祖稽古〉

　〈定制始循有虞之典籍年爲滿中有善政著聞者增秩加官仍其舊任是以官安其軄民安其生仕者無奔走〉

　〈道路之勞居者無送舊迎新之費百年以來車循是道近自選法淹滯以來乃行一切苟且之政數有變更甚〉

　〈非朝廷立法之初意矣惜哉〉

四月倭寇浙東先是日本來貢人船刀劒不奉約束　宣

宗諭使臣後貢毋過三舟使人毋過三百刀劒毋過三十

續來貢如約束受之及源道義卒命太監雷春弔祭嗣王

遣使貢謝自後方物戎器滿載而來遇官兵矯云入貢貢

卽不如期守臣幸無事輒請俯順夷情主客者爲畫可條

奏卽復許貢云不爲例嗣後再至亦復如之我無備卽肆

出殺掠滿載而歸宣德末年海防益備賊不得閒貢稍如

約遂許夷至京師宴賞市易飽恣其欲已而備禦漸踈是

年寇大暠入桃渚官庾民舍焚劫一空驅掠少壯發掘塜

